
КИРИШ СЎЗЛАР ВА АКСИОЛОГИК БАҲОНИНГ ПРАГМАТИК
ВАЗИФАСИ

Бойматоеа Дилноза Бахтиеровна, 
Жиззах давлат педагогика института тадқиқотчиси

Кириш  сўзларнинг сўзловчи муносабатини акс эттириши 
прагмалингвистиканинг таҳлил объекта эканлигидан далолат беради. Ўзбек 
талш унослигида “кириш  конструкциялар” (А .Ғуломов,М .Асқарова,) [1,190- 
193], “кириш  қурилмалар” (Б. Ўринбоев) [2,96], “кириш  сўз” (М .М ирзаев, 
С.Усмонов, И. Расулов) [5,200-203] “кирш плар” (Ҳ. Ҳолиқов, Н. М аҳмудов, 
А. Нурмонов) [9,13; 6, 57] номлари билан аталиб келинган бу синтактак шакл 
муносабатни ифодаловчи сўзлар бўлгани боне нутқ эгаси томонидан воқелик 
ва иш -ҳаракатга ижобий ёки салбий баҳо бериши билан характерланади. 
Бундай вазиятда кириш  сўзлар прагмалингвистиканинг ўрганиш  объекта 
саналади.

Кириш  сўзлар асосан, диалогик нуткда намоён бўлади ҳамда 
“сўзловчининг субъектив муносабатини, эмоционал муносабатини 
ифодалайди” [2,96]. Бу муносабат доирасида нутқ вазияти билан боғлиқ

ҳолда пропозицияни ифодалаши нафақат семантик-синтактик, балки 
прагмалингвистик аспектга ҳам оид муаммо саналади. Шу жиҳатдан кириттт 
сўзларнинг прагматик вазифаси доирасини қуйидагича белгилаш мумкин:

1. Кириш сўзлар адресантнинг баҳо муносабатини ифода этиб, 
прагматик вазифа бажаради.

2. Кириш сўзлар субъектнинг гапдан англашилган воқеликка нисбатан 
турли хил муносабатни кўрсатиши билан прагматик вазифа бажаради.

3. Кириш сўзлар вазифасида келган модал сўзлар, айрим феъл, олмош, 
юкламалар ва тартиб сонлар нутқий мулоқот жараёнида қўлланганда 
прагматик вазифа бажаради.

Кириш сўзлар мулоқот жараёнида қўлланганда энг муҳим, қайсидир 
жиҳатлари билан бирламчи бўлган воқеликка нисбатан ижобий ёки салбий 
баҳони акс эттиради. С. Боймирзаеванинг қайд этишича, “баҳо объектнинг 
аҳамиятли томони, қийматини белгилаш фаолияти жараёнидир. Ушбу жараён 
субъект томонидан бажарилиб, унинг асосида маълум бир намуна ётади 
ҳамда объектга шу намуна доирасида ижобий ёки салбий сифат-баҳо 
берилади” [7,87] Шу ўринда субъектив баҳонинг бир тури-аксиологик баҳо 
намунаси юзага чиқади: - Хуллас... Самарцандтшз фозш шаҳар бўлиши 
керак,-деди, сўзини якунларкан Нозим Меҳмет (М. Али “Сарбадорлар”). 
Келтирилган нутқий парчада нутқ эгаси фикрга якун ясаш баробарида 
ўзининг ижобий муносабатини фозил шаҳар бирикмаси орқали ифодалашни 
маъқул кўради. Негаки, фозил шаҳар инсоният умри давомида орзу 
қиладиган, адолат тамойиллари ҳукм сурадиган шаҳардир. Аксиологик баҳо 
ана шундай қадрият сифатига эга бўлган лексемаларда ўз аксини топади. 
Шунингдек, сифат сўз туркумининг от билан бирикиб баҳо ифодаловчи 
бирикма тарзида келиши баҳолаш фаолиятининг ўзига хос тарзда намоён 
бўлиши характерланади.З. Пардаев таъкидича, “сифат лексемаларнинг баҳо 
муносабатини ифодалаши, бир томондан, айрим сифатларда ижобий ёки 
салбий маънонинг тўғридан-тўғри бўртиб чиқиши билан боғлиқ бўлса, 
иккинчи томондан, матн билан алоқадор бўлади” [4,106].

Қуйидаги матний тузилмаларда ҳам худди шу ҳолатни кўришимиз 
мумкин: Аввало, фозил шаҳарга маърифат ва тарбия керакдир... Сониян, 
фозил ишҳарда косибчилик ривож топсин... Алцисса, фозил ишҳар бамисли 
соглом бадан, солимул аъзодур... (М. Али “Сарбадорлар”).

Ш.Балли ўз тадқиқотларида баҳо -  объектнинг «қийматини идрок этиш 
ёки шу қиймат ҳақидаги ҳукм» эканлигини қайд этган. [8,416] Дарҳақиқат, 
баҳонинг ижобий ёки салбий даражада эканлигини аниқлаш учун 
субъектнинг когнитив фаолияти асосий ўринга чиқади. Бу фаолиятнинг ўзи 
ҳам субъектив, чунки маълум воқеликни баҳолаётган шахе унга нисбатан

«танқидий нигоҳ» билан қарайди ва ўз танқидий муносабатини билдиради. 
Баҳо қутблари ўртасидаги масофа ҳам шу муносабат доирасида белгиланади. 
Нутқ жараёнида субъектнинг нутқ қаратилган объектга нисбатан баҳо 
муносабатининг ижобий, салбий турларидан ташқари бетараф (нейтрал) тури 
ҳам амал қилади. Баҳонинг “бетараф” тури аксарият ҳолларда муаллифнинг 
воқеликка нисбатан муносабати фаол бўлмаган вақтда юзага келади.

Тилшунос олим Е.М.Вольф «яхттти» ва «ёмон» баҳо меъёрлари 
оралиғида «бетараф» баҳо бериш имкониятини берувчи бирликлар гуруҳини 
ажратишни таклиф қилади [3,274]. Бундай бирликларга одатда, одатдагича, 
одат бўйича, одатга кўра кириш сўзлари ҳам мансуб бўлиб, улар қўлланган 
гапларда бўёқдорлик деярли сезилмайди: Бўйра, одатда, тобутга
солииадигаи бўлгаиидаи, додҳонинг кўз олдига одамлариииг елкасида 
лапсмглаб кетаётгст тобутни келтирди (А. Қаҳҳор “Даҳишт ”).

Хулоса шуки, кириш сўзлар субъектив муносабат билан боғлиқ ҳолда - 
аксиологик баҳонинг ифодаловчиси сифатида - бадиий матнда иштирок 
этади. Аксиологик баҳонинг асосий мундарижаси эса қадрият сифатига эга 
бўлган воқеликни тасвирлаш, баҳолаш йўли билан муаллифнинг асосий 
мақсадини адресат (тингловчи, ўқувчи)га етказишдир. Бу эса прагматик 
вазифа бажарилаётганлигидан далолат беради.

